
Abstrak 

Usaha mempertingkatkan sekolah dan membawa lebih banyak buku dan komputer kepada murid 

sekolah sangat disambut baik lebih-lebih lagi dalam dunia yang moden ini, namun kita tidak boleh 

melupakan alat pembelajaran yang penting – penglihatan yang baik. Memandangkan penglihatan 

adalah pancaindera utama yang kita gunakan untuk belajar, masalah penglihatan akan mempengaruhi 

keupayaan individu untuk belajar. Hasil pertimbangan keperluan unik setiap pelajar dan membantu 

dalam pencapaian objektif akademik mereka, pendekatan yang menyeluruh terhadap setiap murid 

dapat diwujudkan dapat diwujudkan. Terdapat empat kategori khas kecacatan penglihatan: ringan, 

sederhana, teruk dan buta. Kajian ini akan menggunakan data daripada sekolah untuk murid 

bermasalah penglihatan. Setiap parameter untuk tahap penglihatan mereka akan didapati daripada 

data yang dikumpul. Kumpulan fokus terdiri daripada murid sekolah yang cacat penglihatan. 

Metodologi untuk pembangunan sistem ini akan menggunakan Disciplined Agile Delivery (DAD). 

Selepas sebulan perbincangan tajuk dan konsep, adalah penentusan aktiviti yang bersesuaian untuk 

fasa DAD pertama. Semasa fasa pembinaan, pendekatan aliran berterusan yang berulang akan 

digunakan dan untuk menyampaikan penyelesaian itu, kaedah hibrid daripada jenis SDLC yang 

berbeza akan digunakan, dan akhirnya cadangan penyelesaian yang berdaya maju akan dijana. 

Penyelidikan ini mampu meningkatkan standard penjagaan dan pengurusan untuk murid yang buta 

atau cacat penglihatan. Kami percaya lebih banyak perkara yang boleh dilakukan untuk murid cacat 

penglihatan agar mereka cemerlang dalam pelajaran dan mencapai matlamat hidup mereka. Dengan 

mencipta sistem, ia akan dapat menentukan jenis kecacatan penglihatan pelajar dan memberikan cara 

pembelajaran yang bersesuaian dengan masalah mereka. Faedah sistem ini adalah data untuk setiap 

pelajar akan dipautkan ke awan. Untuk mendapatkan semula data pelajar daripada pelayan awan, kita 

boleh menggunakan apa sahaja peranti selagi mana ia disambungkan dengan Internet. Penyelidikan 

ini tertumpu terutamanya kepada penggunaan pengkomputeran awan untuk membina profil sistem 

atribut visual untuk murid bermasalah penglihatan yang sistematik. 

 

 

Kata kunci: Kecacatan Penglihatan, Visual Atribut, Pengkomputeran Awan, SDLC, 

Disciplined Agile Delivery (DAD). 

Pengenalan 

Pembangunan projek ini adalah berdasarkan permasalahan pengurusan murid di sekolah cacat 

penglihatan. Permasalahan yang dinyatakan adalah bagaimana setiap murid diasingkan mengikut 

kelas dan mendapat cara pembelajaran yang sama sedangkan mereka mempunyai cacat penglihatan 

yang berbeza. Setiap darjah cacat penglihatan mempunyai sensitiviti deria yang berlainan, maka cara 

pembelajaran yang berbeza adalah sangat signifikan dan tidak wajar untuk dipandang remeh oleh 

pihak sekolah. Kajian ini menggunakan data murid daripada sekolah khas cacat penglihatan bagi 

mendapatkan  kualiti kajian yang lebih baik. Meskipun ia di bawah kategori sekolah khas, 

pengkategorian murid yang dilakukan masih lagi tidak dapat memastikan murid mendapat keperluan 

akademik yang sebaiknya. Kajian ini  mempunyai tiga objektif utama, untuk menghasilkan sebuah 

sistem yang dapat mengkategorikan jenis kecacatan penglihatan, mereka bentuk sistem untuk 

mengendalikan data murid dengan lebih efisyen, dan membangunkan sebuah sistem profil sistematik 

atribut visual untuk murid bermasalah penglihatan berasaskan pengkomputeran awan.  

Sistem ini menggunakan data daripada murid sekolah SMPK Setapak. Oleh itu, sistem ini 

hanya boleh digunakan untuk mengkategorikan murid sahaja dan tidak boleh digunakan untuk 

penggunaan awam. Julat umur adalah antara 13 hingga 17 tahun dan kriteria murid bagi sistem ini 

ialah murid cacat penglihatan sahaja. Sistem ini tidak dapat menyediakan pemeriksaan mata untuk 

pengesanan awal dan rawatan khusus kecacatan penglihatan. Sistem akan menggunakan awan untuk 

mengendalikan semua data. Sistem ini akan dibina dalam tempoh setahun. Sistem ini hanya boleh 

mengkategorikan kanak-kanak cacat penglihatan kepada empat jenis utama; ringan, sederhana, teruk, 

dan buta. Bermatlamatkan meningkatkan kualiti pendidikan di Malaysia, kajian dan pembangunan 

sistem ini sangat penting khususnya bagi semua murid cacat penglihatan. Murid tanpa kecacatan atau 

murid normal mempunyai banyak peluang untuk mencuba pelbagai cara dalam pembelajaran, namun 

murid yang kurang upaya ini mempunyai kekangan bagi meraih peluang mencuba pelbagai cara 

pembelajaran. Dengan adanya sistem pengklasifikasian ini, mereka dapat mengetahui cara yang 

bersesuaian untuk mereka mengikut keupayaan mereka dan mengetahui kekangan yang menghalang 

mereka. Ia mampu untuk menambahkan semangat dan keseronokan mereka untuk memperolehi ilmu 

pengetahuan dan meningkatkan keyakinan diri dalam sesi pembelajaran. Sistem ini tidak menjanjikan 

sepenuhnya peningkatan dalam keputusan peperiksaan setiap murid, namun ia membuka peluang 

untuk murid tidak berputus asa dalam meraih ilmu dan menjadikan kekurangan keupayaan mereka 

keistimewaan yang tidak perlu dipandang rendah. Untuk menghasilkan sebuah sistem yang dapat 

mengkategorikan jenis penglihatan dan cara pembelajaran. Projek ini akan menggunakan Disciplined 

Agile Delivery (DAD) sebagai kaedah metodologi. Kitaran hayat mempromosikan penyampaian 

penyelesaian yang lengkap dan menyeluruh adalah salah satu ciri utama DAD ini. Metodologi ini 

terdiri daripada tiga fasa utama kitaran hayat, permulaan (inception), pembinaan (construction), dan 

peralihan (transition). Penyelesaian boleh guna dibina secara berperingkat dari semasa ke semasa.  

Laporan ini dimulakan dengan metodologi kajian yang memberi gambaran setiap fasa daripada fasa 

yang pertama sehingga terakhir pembangunan sistem ini. Kemudian, keputusan dan perbincangan 

berdasarkan hasil sistem ini akan diterangkan dengan ringkas dan padat. Akhirnya, pada bahagian 

kesimpulan akan dibincangkan tentang impak, kelemahan, dan penambahbaikan sistem di masa 

hadapan. 

 

Metodologi Kajian 

Metododologi Kajian ini adalah DAD. Ia lebih fleksible jika dibandingkan dengan Scaled Agile 

Framework (SAFe). Fleksibiliti ini yang menjadikannya hampir lebih adaptif, kepentingan utama 

Agile. Selain itu, ia memperkasa hubungan antara ahli pengkaji dan pembangun dengan melibatkan 

ahli pasukan. Oleh kerana kajian ini melibatkan pihak Fakulti Sains Kesihatan, ia menggalakkan 

strategi berorientasikan matlamat melalui amalan preskriptif. Mereka boleh memilih cara kerja 

mereka sendiri, menggunakan kaedah dan rangka kerja yang sesuai untuk mereka. Dengan 

menggunakan Kaedah Scrum atau Kanban, semua pihak boleh memilih proses yang paling mudah 

dan berkesan, dalam masa yang sama meningkatkan autonomi dan penglibatan dalam kerja 

berpasukan. 

Rangka kerja DAD terdiri daripada tiga fasa: Permulaan, Pembinaan dan Peralihan. DAD 

juga menyediakan garis panduan proses untuk setiap empat elemen ; Asas Tangkas (Agile Basic), 

Nipis/Maju (Lean/Advanced), Penghantaran Berterusan (Continuous Delivery), dan Penerokaan 

(Exploratory). 

a. Fasa Permulaan 

Bagi fasa permulaan, untuk merangka projek dengan sewajarnya, beberapa aktiviti dan analisa 

terhadap kerangka sistem dilakukan semasa fasa ini. Antara elemen dalam kerangka sistem ini 

adalah, fungsi dan bukan fungsi sistem, reka bentuk sistem, dan platform pengkomputeran awan 

yang akan digunakan untuk membangunkan sistem.  

 

b. Fasa Pembinaan 

Kemudian, pada fasa pembinaan. Penyelesaian yang mungkin boleh digunakan akan dicipta 

semasa fasa ini secara berperingkat. Oleh kerana sistem ini adalah dikhaskan untuk kegunaan 

sekolah, setiap proses pembangunan hendaklah dijalankan dengan teliti supaya dapat digunakan 

dalam jangka masa yang panjang dan mudah untuk diselenggara. 

  

c. Fasa Peralihan 

Semasa fasa peralihan, pengurangan prosedur penempatan akan dilaksanakan supaya apabila 

teknik penempatan berterusan digunakan. Banyak jenis percubaan akan dilaksanakan bagi 

memastikan sistem ini berjalan dengan lancar dan tiada masalah. Oleh itu, sebarang prosedur dan 

elemen yang tidak diperlukan akan dikurangkan atau digantikan bagi mendapatkan hasil akhir yang 

terbaik. 

Pengambilan sampel berstrata telah digunakan untuk memastikan perwakilan kumpulan 

terhad termasuk komuniti secukupnya dalam sampel. Sampel yang digunakan adalah seramai 12 

orang guru daripada Sekolah Menengah Pendidikan Khas Cacat Penglihatan (SMPK) Setapak. Data 

permulaan ialah data yang dikumpul menggunakan soal selidik untuk memastikan kadar maklum 

balas yang tinggi. Penggunaan tinjauan adalah dibenarkan ketekalan data adalah terjamin kerana 

setiap responden ditanya soalan yang sama sebagai pelarasan. Soalan yang disediakan disusun 

mengikut soalan kajian. Antara soalan yang ditanya di dalam soal selidik adalah berdasarkan Rajah 

1.1, 1.2, dan 1.3. 

 

Rajah 1.1 Soalan Sosiodemografi Respondan 

Rajah 1.2 Soalan Pengurusan Data Semasa 

Rajah 1.3 Soalan Keperluan Pengguna 

Kajian ini menggunakan kaedah kualitatif. Kaedah kualitatif memberi tumpuan kepada 

maklumat daripada analisis deskriptif, nota perspektif, nota lisan, transkrip pemerhatian dan soal 

selidik, dan sumber bertulis.  Daripada  soal selidik yang telah dijalankan kepada 12 orang guru SMPK 

Setapak, 5 respondan didapati berpuas hati dengan sistem pengurusan data sedia ada manakala 4 

respondan tidak berpuas hati, dan 3 respondan hanya bersikap neutral. Ini adalah berdasarkan rajah 

di bawah,  

Rajah 1.4 Kepuasan Respondan terhadap Pengurusan Sedia Ada 

Tetapi, daripada Rajah 1.5 mendapati 11 daripada 12 respondan menghadapi cabaran mengendalikan 

sistem semasa.  

 

Rajah 1.5 Cabaran Pengendalian Sistem 

Soalan ini diikuti dengan Senarai Cabaran Utama yang dihadapi respondan berdasarkan Rajah 1.6.  

Rajah 1.6 Senarai Cabaran Utama Respondan 

Sistem yang dibangunkan tertumpu bagi membantu menyelesaikan masalah pertama, kedua, dan 

ketiga. 

 

Rajah 1.7 Pandangan Respondan terhadap sistem laman sesawang 

 

Berdasarkan Rajah 1.7, 9 daripada 12 respondan bersetuju laman sesawang memberi pelbagai 

kelebihan manakala 2 respondan bersifat neutral, dan hanya seorang respondan tidak bersetuju.  

Rajah 1.8 Aplikasi dan Perisian yang digunakan respondan 

Rajah 1.8 memaparkan senarai aplikasi dan perisian yang digunakan respondan. Hal ini mengukuhkan 

lagi sebab utama pembangunan sistem ini. Dengan menggabungkan laman sesawang dan pelayan data 

berasaskan pengkomputeran awan, ia akan meningkatkan lagi efisyen pengendalian data. 

Setelah itu, fasa pembangunan dan pengujian dilakukan. Bagi sesi pengujian sistem, ia 

menggunakan pengujian kotak hitam. Setiap komponen dan fungsi diuji bagi memastikan komponen 

berfungsi dan memenuhi keperluan sistem dan pengguna seperti yang telah di rancang. 

Keputusan dan Perbincangan 

Pengeluaran daripada sistem ini telah didapati setelah melalui setiap fasa seperti yang telah 

dinyatakan. Oleh kerana ia merupakan sistem berasaskan pengkomputeran awan. Percubaan 

memasukkan data ke dalam sistem awan berhasil namun laman sesawang yang dimasukkan ke dalam 

sistem awan tidak dapat berfungsi dengan baik. Rajah 1.9, menunjukkan pangkalan data di dalam App 

Engine sistem awan.  

Rajah 1.10 Pangkalan Data di dalam Awan 

 

Rajah 1.11 Penggunaan CPU di dalam Awan 

Pada Rajah 1.2, laman utama dapat dimasukkan ke dalam awan. Namun, ia tidak dapat berfungsi 

dengan baik. Oleh itu, saya hanya memuat naik sistem ke dalam pelayan FTSM. 

 

Rajah 1.12 Laman yang dimuatnaik ke dalam Awan 

Antara muka yang terdapat dalam laman ini adalah, halaman utama, log masuk pengguna, daftar 

masuk pengguna, daftar dan sunting murid, pengklasifikasian murid, dan informasi-informasi yang 

diperlukan seperti atribut visual dan sekolah-sekolah cacat penglihatan di Malaysia. Rajah 1.13 

bermula dengan halaman utama. 

 

1.13 Halaman Utama Sistem 

Halaman yang boleh diakses secara umum tanpa perlu log masuk pengguna. Seterusnya, Rajah 1.14, 

antara muka log masuk pengguna. 

Rajah 1.14 Antara Muka Log Masuk Pengguna 

 

Bagi pengguna berdaftar, boleh log masuk daripada halaman ini. Sekiranya belum berdaftar, 

pengguna boleh menekan Sign Up for new user untuk mendaftar. Rajah 1.15 adalah halaman yang 

akan terpapar untuk daftar masuk pengguna baharu. 

 

 

Rajah 1.15 Antara Muka Daftar Masuk Pengguna 

Seterusnya, pengguna akan dibawa ke halaman pengguna berdaftar seperti Rajah 1.16. 

 

 

Rajah 1.16 Antara Muka Halaman Pengguna Berdaftar 

 

Kemudian, pengguna boleh menambah atau menyunting data murid di bahagian  Student yang 

terdapat pada navigasi bar. Halaman yang akan dipaparkan adalah seperti dalam Rajah 1.17. 

Rajah 1.17 Antara Muka Menambah dan Menyunting Data Murid 

 

Setelah memasukkan data murid, setiap murid akan memasuki kategori yang bersesuaian. Pengguna 

boleh melihat antara muka ini pada bar navigasi bahagian Classification. Antara muka yang akan 

dipaparkan adalah seperti Rajah 1.18. 

Rajah 1.18 Antara Muka Kategori Murid 

 

Daripada Rajah 1.18, ia telah mengkategorikan setiap pelajar ke dalam kategori. Ini menunjukkan 

sistem ini telah memenuhi objektif  utama bagi pengklasifikasian murid ke dalam kategori mengikut 

parameter yang dimuat naik guru atau pentadbir sekolah. Keputusan yang diperoleh adalah 

pengkategorian dan juga sistem profil untuk murid. Ia akan memudahkan para guru untuk melihat 

informasi murid dan menyepadankan kategori murid dengan cara belajar yang relevan. Di dalam 

butiran murid, semua parameter yang didaftarkan akan dipaparkan. Terdapat juga parameter lain yang 

akan dikira daripada parameter yang telah dimasukkan. Sebagai contoh, parameter Accomodation 

Exerted (AE), Accomodation Reserved (AR), Accomodation Demand (AD), dan Visual Acuity 

Demand (VAD). Selain kategori murid, parameter ini juga yang digunakan bagi menentukan 

kedudukan murid di dalam kelas, jarak murid dan tulisan, dan bahan bantu belajar yang perlu 

digunakan. Kaitan antara parameter setiap pelajar dengan mendapatkan jarak dan kedudukan dengan 

objek yang dilihat adalah sangat penting kerana dengan adanya kecacatan penglihatan ini, ia 

mempengaruhi kejelasan mata. Sekiranya orang biasa hanya perlu memakai cermin mata bagi melihat 

dengan jelas, orang berkecacatan penglihatan memerlukan kanta pembesar tangan, kanta pembesar 

elektronik, atau teleskop khas. Banyak faktor yang menguasai penglihatan mereka dan salah satunya 

adalah penggunaan warna di bilik darjah. Berdasarkan pengkategorian ini, murid akan diberi cara 

pembelajaran yang berbeza. Dari beberapa segi seperti kedudukan murid dengan papan putih atau 

‘Smart Board’, jarak alat bantu penglihatan dan mata, dan saiz tulisan guru di papan putih atau ‘Smart 

Board’.  

Berdasarkan keseluruhan proses bermula daripada awal pembangunan. Setelah menimbang 

tara segala fungsi dan antara muka yang telah dibangunkan, antara cadangan penambahbaikan kajian 

masa hadapan adalah dengan mengeluarkan analisa daripada data yang terkumpul. Mengintegrasikan 

teknik visualisasi data lanjutan untuk mempersembahkan hasil analisis dalam cara yang menarik 

secara visual dan intuitif. Ia akan membantu guru dan pentadbiran sekolah memahami data murid 

dengan lebih jelas dan terperinci. Seterusnya. Meningkatkan keselamatan sistem dengan sekuriti yang 

lebih terkawal. Dengan melaksanakan langkah keselamatan untuk melindungi data sensitif dalam 

proses pengelasan, terutamanya sistem ini mengendalikan maklumat sensitif atau peribadi. 

Menjalankan analisis ralat yang menyeluruh untuk mengenal pasti salah klasifikasi biasa dan bidang 

untuk penambahbaikan, kerana ralat yang banyak akan menambah kelemahan sistem Pengisian 

bahagian Keputusan dan Perbincangan ini adalah penting kerana ia memaparkan hasil kajian dan 

maklumat yang diperoleh serta memberi makna dan kesimpulan kepada kajian yang telah dijalankan.  

Kesimpulan 

Secara ringkasnya, kajian ini adalah bagi membantu pelajar berkecacatan penglihatan ini 

untuk mendapat cara belajar yang bersesuaian dengan kecacatan mereka. Setiap orang hendaklah 

mendapat peluang secara adil, dan sekiranya orang kurang upaya dilayan sama rata. Ia merupakan 

ketidakadilan terhadap mereka. Meskipun hanya mendapat kategori dalam jenis kecacatan 

penglihatan, sistem ini merupakan salah satu daripada usaha saya dalam membantu masyarakat dan 

saya berharap akan ditambahbaik sekiranya terdapat pihak yang ingin menaiktaraf sistem ini. Melalui 

hasil daripada sistem ini, sistem pengklasifikasian telah berjaya dibangunkan. Maka, objektif yang 

pertama telah berjaya dipenuhi. Seterusnya, setiap  informasi murid boleh dicapai dengan mudah dan 

dikendalikan dengan lebih efisyen kerana mudah didapatkan kembali di dalam pangkalan data. Oleh 

itu, objektif kedua juga berjaya dilaksanakan. Bagi objektif ketiga, oleh kerana laman sesawang yang 

dimuatnaik ke dalam awan tidak dapat berfungsi dengan baik, maka pangkalan data di dalam awan 

juga tidak dapat diakses. Akhirnya, hanya dua daripada tiga objektif kajian ini berjaya dipenuhi. 

Kajian ini meneroka aspek aliran pengguna dalam persekitaran laman sesawang dan pengkomputeran 

awan. Selain itu, projek ini juga  mendorong pengguna untuk melibatkan diri dalam persekitaran 

teknologi baharu. 

Kelemahan sistem ini adalah ia belum diuji sepenuhnya kerana terdapat penambahbaikan 

komponen yang dilakukan daripada semasa ke semasa. Ia boleh mewujudkan kelemahan keselamatan 

dan menjadikan sistem terdedah kepada serangan dan akses tanpa kebenaran. Ini meningkatkan risiko 

isu keserasian dan kesalingoperasian antara komponen yang berbeza. Selain itu, memanfaatkan 

sepenuhnya sumber seperti tutorial dalam talian, dokumentasi dan sampel pengekodan. Akses kepada 

bahan pembelajaran yang berharga memperkasakan pelajar untuk belajar secara berdikari dan 

memperoleh kemahiran baharu namun bagi mempelajari dan mengasah kemahiran mengambil masa 

yang lama. Sistem pengklasifikasian ini diharapkan dapat memudahkan pengurusan sistem data dan 

maklumat bagi sekolah-sekolah khas di Malaysia. Dengan kehadiran teknologi yang semakin maju 

di masa akan datang, bidang pendidikan seharusnya memanfaatkan sepenuhnya kemajuan yang ada 

bagi menguruskan hal pentadbiran dan sekolah. Dengan itu, para guru akan lebih fokus mengajar dan 

mendidik anak bangsa berbanding sibuk menguruskan hal ehwal sekolah. 

